
Cefndir a diben

Mae'r Rheoliadau hyn yn diwygio —

(@) Gorchymyn Cynllun Pensiwn y Dynion Tan 1992 sy’'n nodi, yn Atodlen 2, Gynllun
Pensiwn y Dynion Tan (Cymru) ("Gorchymyn 1992"),

(b) Gorchymyn Cynllun Pensiwn y Diffoddwyr Tan (Cymru) 2007 sy’'n nodi, yn Atodlen 1,
Gynllun Pensiwn Newydd y Diffoddwyr Tan (Cymru) (“Gorchymyn 2007"),

(c) Gorchymyn Cynllun Digolledu’r Diffoddwyr Tan (Cymru) 2007 sy’'n nodi, yn Atodlen 1,
Gynllun Digolledu’r Diffoddwyr Tan (Cymru) 2007 (“"Gorchymyn Digolledu 2007"), a

(d) Rheoliadau Cynllun Pensiwn y Diffoddwyr Tan (Cymru) 2015 sy’n nodi Cynllun Pensiwn
y Diffoddwyr Tan (Cymru) 2015 (“Rheoliadau 2015").

Mae rheoliadau 3 i 5 yn gwneud diwygiadau i Orchymyn 1992. Mae'r diwygiadau a wneir gan
reoliad 3(a), (c) a (d), yn sicrhau nad yw diffoddwr tan dan anfantais oherwydd y ddarpariaeth
sy'n caniatau i ddau bensiwn, y cant eu cyfrifo ar wahan, gael eu dyfarnu, yn dilyn gostyngiad
sylweddol mewn cyflog, ac maent hefyd yn gwneud man ddiweddariadau eraill.

Mae rheoliad 3(b) yn egluro, pan fo gan ddiffoddwr tan yr haw! i ddau bensiwn o dan
Orchymyn 1992, caiff swm y pensiwn cyntaf ei uwchraddio’n flynyddol o'r dyddiad y
peidiodd y diffoddwr tan ag ennill cyflog yn 6l 'y gyfradd uwch.

Effaith y diwygiadau yn rheoliad 4 yw cysoni'r buddion sy’'n daladwy i oroeswyr
partneriaethau sifil a phriodasau o'r un rhyw a'r buddion sy’'n daladwy i oroeswyr priodasau
rhwng pobl o rywiau gwahanol.

Mae rheoliad 5 yn diweddaru cyfeiriad statudol sydd wedi dyddio yng Ngorchymyn 1992.

Mae rheoliadau 7 i 9 yn gwneud diwygiadau i Orchymyn 2007. Mae rheoliad 7 yn egluro, pan
fo gan ddiffoddwr tan yr hawl i ddau bensiwn o dan Gynllun 2007, caiff swm y pensiwn
cyntaf ei uwchraddio’n flynyddol o’r dyddiad y peidiodd y diffoddwr tan ag ennill cyflog yn 6l
y gyfradd uwch.

Mae rheoliad 8 yn diweddaru cyfeiriad statudol sydd wedi dyddio yng Ngorchymyn 2007.

Mae rheoliad 9 yn rhoi tabl newydd yn lle’r tabl o ffactorau cymudo ar gyfer aelodau
arbennig a nodir yn Atodiad ZA i Orchymyn 2007 i gynnwys ffactorau y tu hwnt i 65 oed, hyd

at 75 oed. Mae'r ffactorau cymudo fel yr oeddent ar 31 Mawrth 2014 (hyd at 65 oed) wedi eu
hatgynhyrchu yn y tabl newydd ac nid ydynt wedi newid.

Mae rheoliadau 11 a 12 yn gwneud diwygiadau i Orchymyn Digolledu 2007. Effaith y
diwygiadau yn rheoliad 11 yw cysoni'r buddion sy'n daladwy i oroeswyr partneriaethau sifil a
phriodasau o'r un rhyw a'r buddion sy’'n daladwy i oroeswyr priodasau rhwng pobl o rywiau
gwahanol.

Mae rheoliad 12 yn diwygio rheol 3 (lwfans arbennig plentyn: cyfyngiadau) yn Rhan 4 o
Orchymyn Digolledu 2007 drwy ddileu rhai o'r cyfyngiadau ar blant dibynnol, llys blant a
phlant wedi eu mabwysiadu, yn ogystal a phlant i rieni di-briod. Mae hefyd yn diwygio
pennawd rheol 3 ac yn egluro croesgyfeiriad yn rheol 3(5)(a).

Mae rheoliad 14 yn diwygio Rheoliadau 2015 i egluro bod aelodau gwarchodedig o'r Cynllun
a gyfansoddwyd gan Orchymyn 1992 sy'n trosglwyddo i Gymru o Loegr, yr Alban a Gogledd
Iwerddon yn parhau i fod a'r hawl i fod yn aelodau o’r Cynllun hwnnw.

Gweithdrefn

Negyddol

Gwnaed y Rheoliadau hyn gan Weinidogion Cymru cyn iddynt gael eu gosod gerbron 'y
Senedd. Gall y Senedd ddirymu’r Rheoliadau o fewn 40 diwrnod (ac eithrio unrhyw
ddiwrnodau pan fo'r Senedd: (i) wedi'i diddymu neu (ii) ar doriad am fwy na phedwar
diwrnod) i'r dyddiad y cawsant eu gosod gerbron y Senedd.

Materion technegol: craffu

Ni nodir unrhyw bwyntiau i gyflwyno adroddiad arnynt o dan Reol Sefydlog 21.2 mewn
perthynas a'r offeryn hwn.

Rhinweddau: craffu

Nodwyd y pwynt a ganlyn i gyflwyno adroddiad arno o dan Reol Sefydlog 21.3 mewn
perthynas a'r offeryn hwn.

1. Rheol Sefydlog 21.3(ii) - ei fod o bwysigrwydd gwleidyddol neu gyfreithiol neu ei fod
yn codi materion polisi cyhoeddus sy’'n debyg o fod o ddiddordeb i'r Senedd

Nodwn fod y Rheoliadau hyn yn gwneud newidiadau o ganlyniad i ddau ddyfarniad gan y
Goruchel Lys:

Walker yn erbyn Innospec:’ O ganlyniad i'r dyfarniad hwn, mae'r Rheoliadau yn
gwneud diwygiadau i gysoni'r buddion sy’'n daladwy i oroeswyr partneriaethau sifil a
phriodasau o'r un rhyw a'r buddion sy'n daladwy i oroeswyr priodasau rhwng pobl o
rywiau gwahanol. Caiff y diwygiadau a wnaed gan y Rheoliadau i gydymffurfio a'r

dyfarniad eu hol-ddyddio i 5 Rhagfyr 2005, sef y diwrnod y cafodd partneriaethau sifil
eu cyflwyno.

McLaughlin:> Dywedodd y Goruchel Lys fod gwrthod buddion sy'n daliadwy i blant
(neu’n daliadwy ar eu rhan) yn seiliedig ar statws priodasol eu rhieni yn anghyfreithlon.
Felly, mae’r Rheoliadau'n gwneud diwygiadau i ddileu darpariaethau sy'n
gwahaniaethau yn erbyn aelodau dibriod o'r cynllun. Mae'r diwygiadau hefyd yn dileu
rhai o'r cyfyngiadau ar blant dibynnol, llys blant a phlant wedi eu mabwysiadu. Caiff y
diwygiadau hyn eu hél-ddyddio i 1 Ebrill 2006, sef y dyddiad y cafodd y ddarpariaeth
wreiddiol effaith.

Ymateb gan Lywodraeth Cymru

Nid oes angen ymateb gan Lywodraeth Cymru.

Cynghorwyr Cyfreithiol
Y Pwyllgor Deddfwriaeth, Cyfiawnder a’r Cyfansoddiad
11 lonawr 2021

